
НУМАЙ пулмасть ҫеҫ эпир чӑвашсен 

малтанхи профессионал композиторёсенчен 
пӗри С.М.Максимов ҫуралнӑранпа 110 ҫул 
ҫитнине паллӑ тунӑччӗ. Акӑ виҫӗм кун Чӑваш 
патшалӑх академи драма театрӗнче республи-
ка музыка культуринчи тепӗр паллӑ ҫыннӑн -
Ф.П.Павловӑн 110 ҫулне чысларӗҫ. 

Шупашкар районӗнчи Патӑрьел ялӗнче кун 
ҫути курнӑ арҫын ача 1907 ҫулта учительсем 
хатӗрлекен Чӗмпӗр чӑваш шкулёнче вӗренме 
пуҫлать. Унсӑр пуҫне класра пултаруллӑ 
ачасем татах пулнӑ. Хӗветӗр вара хӑйӗн пекех 
кӗвӗ-ҫемӗ тӗнчипе питӗ кӑсӑкланакан Ҫгаппан 
Максимовпа ҫывӑх туслашнӑ. Чӑваш шкулӗнчи 
хорта юрланисӗр пуҫне сӗрме купӑс калама 
вӗреннӗ, сӑвӑсем хайланӑ, ватӑ ҫынсенчен 
авалхи юрӑсене ҫырса илсе илемлетнӗ. Иван 
Яковлев шкулне 1911 ҫулта пӗтернӗ хыҫҫӑн 
малалла вӗренет, тепӗр пилӗк ҫултан Хусанти 
тӗн семинарине пӗтерет. 1918-1920 ҫулсенче 
ҫак хуларах Археологи, истори тата этнографи 
институгӗнче ӑс пухать. Композитор пултару-
лӑхне 1930-1931 ҫулсенче Ленинградри кон-
серваторире туптама тӗв тытать. Анчах йывӑр 
чир ӗмӗте пурнӑҫа кӗртме памасть. Сочире 
санаторире сипленнӗ чухне 1931 ҫулхи ҫӗртме 
уйӑхӗнче вӑхӑтсӑр ҫӗре кӗрет. Унти масар 
ҫинчех канлӗх тупать. 

Иксӗлми талантлӑ, тӗрлӗ енлӗ аталаннӑ 
ҫыннӑмӑрӑн тӑван халӑхӗшӗн ӗҫлемелле те 
ӗҫлемеллеччӗ. Вӑл вилнӗ хыҫҫӑн Мускаври 
консерваторире этнографи уйрӑмӗнче вёрене-
кен тусӗ С.Максимов композици класне 
куҫать. «Федор Павлов питӗ пултаруллӑ 
композиторччӗ. Халӗ вӑл ҫук ӗнтӗ. Унӑн ӗҫне 
манӑн малалла тӑсмалла», - ҫапларах ӑнлан-
тарать вӑл ҫак пулӑм пирки. 

Чӑваш музыкипе литературин паллӑ дея-
телӗ Ф.П.Павлов ҫуралнӑранпа 110 ҫул ҫит-
нине халалласа ирттернӗ савӑнӑҫлӑ каҫра 
юоилярӑн пултарулӑхӗпе пурнӑҫӗ, ӗҫ-хӗлӗ 
ҫинчен искусствоведени докторӗ М.Г.Кондра-
тьев музыковед каласа кӑтартрӗ. Вӑл унӑн 
музыкӑпа театр искусствинчи ҫитӗнӗвӗсене 
палӑртрӗ. Федор Павлович ҫавӑн пекех хор 

дирижерӗ, сӗрме купӑсҫӑ, музыка педагогӗ 
ҫеҫ пулман, наци литературипе искусствине те 
чылай витӗм кӳнӗ. Ҫапах та ӑна ытларах 
чӑбаш профессионал музыкине хывакансенчен 
пӗри тесе хисеплетпӗр терӗ музыковед. Ком-
позиторӑн еткерё питӗ пуян. Кунтах чӑвашсен 
пӗрремӗш симфони музыкине /«Сӑрнайпа 
палнай»/, тӗрлӗ хорсене, юрӑсене, халӑхӑн 
илемлетнё юррисене /«Вӗлле хурчӗ» , «Сёрен»/ 
кӗртме пулать. 

Ун ячӗпех Шупашкарта чӑваш хорне йӗрке-
ленине, музыка шкулне уҫнине, музыковедени, 
театроведени никёсне хывнине, драматурги 
чӑмӑртаннине ҫыхӑнтармалла. 1928-1930 ҫул-
сенче вӑл Чӑваш патшалӑх хорӗн дирижерӗ 
пулнӑ. Федор Павлов илемлетнё «Линкка-
линкка», «Савӑ», «Пирён урам анаталла», 
«Вӗлле хурчё», «Сёрен», «Туй юрри» тата 
ыттисем те чӑваш хор классики пулса юлнӑ. 

Юбилей концертне композитор 1928 ҫулта 
хайланӑ «Сӑрнайпа палнай» балет фантазийё 
уҫрё. Дна Чӑваш патшалӑх академи капеллин 
симфони оркестрӗ каларё. 

Кунтах ентешёмёрён поэзи ӑсталӑхӗпе те 
паллашма май килчё. Надежда Кириллова 
артистка Ф.Павловӑн «Хитре» сӑввине вуларё. 
Вӑл ҫырнӑ «Ялта» драмӑн сыпӑкёпе Ҫамрӑк-1 
сен театрӗн артисчёсем паллаштарчёҫ. Енте-
шёсем - Ҫӗрпӳ районӗнчи Патӑрьелсем те 
парӑмра юлмарӗҫ. Вырӑнти шкулта ачасене 
паллӑ композиторӑн, музыка деятелён пулта-
рулӑхне ӑша хывса ҫитёнтерни куҫ умӗнчех. 
Хальхинче ачасем хӑйсен ял каччи иртнӗ 
ӗмӗрӗн пёрремёш чёрёкёнче илемлетнё юрӑ-
сене шӑрантарчёҫ, вӑл хывнӑ кёвӗпе таш-
ларӗҫ. Сцена ҫине ҫавӑн пекех Ф.П.Павловӑн 
ҫывӑх тӑванӗсем те тухрёҫ. Концерт «Сёрен», 
«Туй юрри» юрӑсемпе вёҫленчӗ. Ытла та 
мӑнаҫлӑн, ҫав вӑхӑтрах питё хҪхём янӑрарёҫ 
вёсем. Чӑваш юрринче пӗтӗм пурнӑҫ тесе 
ахальтен каламан пулӗ ҫав. Ф.Павлов хӑй акӑ 
мӗн ҫырнӑ ун пирки: «Юрӑра чӗрӗ, вилёмсёр 
вӑй упранать... Юрӑсемпе кӗвӗсенче - чӑва-
шӑн пулас музыкин никёсё». 

Надежда СМИРНОВА. 


